
Համաձայն «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 34.1-ին, «Հայրենական մեծ պատերազմի վետերանների մասին» Հայաստանի Հանրապետության օրենքի 4-րդ հոդվածների և 1994 թվականի ապրիլի 15-ին Անկախ պետությունների համագործակցության մասնակից պետությունների կառավարությունների կնքած «Հայրենական մեծ պատերազմի մասնակիցների և հաշմանդամների, այլ պետությունների տարածքներում մարտական գործողությունների մասնակիցների, զոհված զինծառայողների ընտանիքների արտոնությունների և երաշխիքների փոխադարձ ճանաչման մասին» համաձայնագրի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի մայիսի 5-ի «Զինծառայողներին և նրանց ընտանիքների անդամներին տրվող ամենամսյա դրամական օգնության չափերը՝ ըստ դրամական օգնություն ստանալու իրավունք ունեցող անձանց կատեգորիաների, դրամական օգնությունը նշանակելու և վճարելու կարգը սահմանելու մասին» N 668-Ն որոշման N 1 հավելվածում կատարել հետևյալ փոփոխությունները`
1) 2-րդ կետից հանել «Հայաստանի փրկարար ծառայության» բառերը. 
2) 3-րդ կետի 9-րդ ենթակետում՝
ա. հանել «շարքային (այդ թվում՝ պայմանագրային) կազմի» բառերը¸

բ. «ա» պարբերությունում «13000» թիվը փոխարինել «16000»  թվով¸

գ. «բ» պարբերությունում «10000» թիվը փոխարինել «13000» թվով:

3) 5-րդ կետի 1-ին ենթակետում՝
ա. «ա» պարբերությունում «30000» թիվը փոխարինել «33000» թվով¸

բ. «բ» պարբերությունում «23000» թիվը փոխարինել «26000» թվով:

2. Սույն որոշումն ուժի մեջ է մտնում 2013 թվականի հունվարի 1-ին:

Տեղեկանք-հիմնավորում
«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը
Ներկայացվող նախագիծը պայմանավորված է դրամական օգնություն ստացող անձանց շրջանակը ընդլայնելու և առավել խոցելի խմբերին վճարվող դրամական օգնությունների գումարը բարձրացնելու  անհրաժեշտությամբ:

2. Ընթացիկ իրավիճակը և խնդիրները

Հայաստանի Հանրապետության կառավարության 2011 թվականի մայիսի  N 668-Ն որոշման հավելված N 1-ով սահմանված են զինծառայողներին և նրանց ընտանիքների անդամներին տրվող ամենամսյա դրամական օգնություն ստանալու իրավունք ունեցող անձանց կատեգորիաները և դրամական օգնության չափերը:

Մասնավորապես, համաձայն հավելված N 1-ի 3-րդ կետի 9-րդ ենթակետի՝  ՀՀ պաշտպանության ժամանակ կամ ծառայողական պարտականությունները կատարելիս զոհված շարքային (այդ թվում՝ պայմանագրային) կազմի զինծառայողի ընտանիքի՝ զինվորական կենսաթոշակ ստացող անդամին վճարվող դրամական օգնության չափը կազմում է՝
ա. յուրաքանչյուր երեխան՝ 13000 դրամ,

բ. յուրաքանչյուր այլ անդամ՝ 10000 դրամ:

Դրամական օգնություն է ստանում 552 երեխա և 17 այլ անդամ:
Միաժամանակ, 5-րդ կետի 1-ին կետի համաձայն՝ դրամական օգնություն ստանալու իրավունք ունեն աշխատանքային կամ սոցիալական կենսաթոշակ (բացառությամբ կերակրողին կորցնելու դեպքում աշխատանքային կամ սոցիալական կենսաթոշակի) ստացող և կերակրողին կորցնելու դեպքում զինվորական կենսաթոշակի իրավունք ունեցող, սակայն զինվորական կենսաթոշակ չստացող՝ ՀՀ պաշտպանության ժամանակ կամ ծառայողական պարտականությունները կատարելիս զոհված, ինչպես նաև զինվորական ծառայության ընթացքում մահացած զինծառայողի ընտանիքի անդամները՝ հետևյալ չափերով՝

ա. յուրաքանչյուր երեխան՝ 30000 դրամ,

բ. յուրաքանչյուր այլ անդամ՝ 23000 դրամ.

Դրամական օգնություն է ստանում 3 երեխա և 836 այլ անդամ:

Հարկ է նկատի ունենալ, որ նախատեսվում է այս անձանց թվի աճ, քանի որ հրամնատարական կազմի զոհված զինծառայողի ընտանիքի անդամի իրավունքը սահմանվել է ՀՀ կառավարության 2012 թվականի սեպտեմբերի 20-ի N 1238-Ն որոշմամբ (ուժի մեջ է մտել 2012 թվականի հոկտեմբերի 18-ին):

Միաժամանակ, կան զոհված զինծառայողների ընտանիքների անդամներ, ովքեր ստանում են և կերակրողին կորցնելու դեպքում զինվորական կենսաթոշակ, և աշխատանքային (սոցիալական) կենսաթոշակ (50 երեխա և 3433 այլ անդամ):

Հարկ է նկատի ունենալ, որ այս անձանց զինվորական կենսաթոշակները ենթակա չեն վերահաշվարկի:

Այսօր գործնականում առկա են դեպքեր, երբ հրամանատարական կազմի զոհված զինծառայողների ընտանիքների անդամներին վճարվող գումարները պակաս են շարքային կազմի զոհված զինծառայողների ընտանիքների անդամներին վճարվող գումարներից:

Հարկ է նկատի ունենալ, որ ՀՀ կառավարության 2012 թվականի սեպտեմբերի 20-ի N 1238-Ն որոշումը մասամբ է լուծել է վերը նշված խնդիրը:

Սակայն կերակրողին կորցնելու դեպքում զինվորական կենսաթոշակ ստացող՝ հրամանատարական կազմի զոհված զինծառայողների ընտանիքների անդամներին վճարվող նվազագույն և միջին կենսաթոշակների չափերը կազմում են. երեխաների դեպքում` 21056  և 30300 դրամ, այլ անդամի դեպքում՝ 19801 և 21440 դրամ):

Իսկ կերակրողին կորցնելու դեպքում զինվորական կենսաթոշակ ստացող՝ շարքային կազմի զոհված զինծառայողների ընտանիքների անդամներին վճարվող կենսաթոշակի չափը կազմում է 19500 դրամ, ի լրումն որի` վճարվում է դրամական օգնություն. յուրաքանչյուր երեխային՝ 13000 դրամ, այլ անդամի՝ 10000 դրամ (ընդամենը՝ 32500 և 29500 դրամ):

3. Ոլորտում վարվող քաղաքականությունը

Դրամական օգնությունների ոլորտում վարվող քաղաքականությունը միտված է առավել խոցելի խմբերին՝ որպես թիրախ դիտարկելով առանձին կատեգորիաների կենսաթոշակառուներին վճարվող գումարների չափը՝ նպաստելով կենսաթոշակային ապահովության ոլորտում միասնական քաղաքականության իրականացմանը:

4. Առկա խնդիրներին առաջադրվող լուծումները

Հաշվի առնելով վերոգրյալը՝ առաջարկվում է. 

1) բարձրացնել զոհված զինծառայողների ընտանիքներին վճարվող դրամական օգնությունների չափերը,

2) որպես թիրախ ընտրելով զոհված զինծառայողների ընտանիքներին վճարվող գումարների չափերը՝ ընդլայնել դրամական օգնություն ստացողների շրջանակը: 

5. Նախագծի կարգավորման առարկան

Հաշվի առնելով վերը նշվածը՝  առաջարկվում է.

1) ի լրումն շարքային (պայմանագրային) կազմի զոհված զինծառայողների՝ դրամական օգնություն սահմանել նաև հրամանատարական (սպայական) կազմի զոհված զինծառայողների ընտանիքների՝ զինվորական կենսաթոշակ ստացող անդամների համար, դրամական օգնության չափը սահմանելով.

ա. յուրաքանչյուր երեխայի համար՝ 16000 դրամ (գործող չափը՝ 13000 դրամ),

բ. յուրաքանչյուր այլ անդամի համար՝ 13000 դրամ (գործող չափը՝ 10000 դրամ),

2) զոհված զինծառայողի ընտանիքի՝  աշխատանքային կամ սոցիա​լական կենսաթոշակ ստացող և կերակրողին կորցնելու դեպքում զինվորական կենսաթոշակի իրավունք ունեցող, սակայն զինվորական կենսաթոշակ չստացող  անդամներին տրվող դրամական օգնության չափը սահմանել.

ա. յուրաքանչյուր երեխայի համար՝ 33000 դրամ (գործող չափը՝ 30000 դրամ),

բ. յուրաքանչյուր այլ անդամի համար՝ 26000 դրամ (գործող չափը՝ 23000 դրամ):
6. Ակնկալվող արդյունքը

Նախագիծն ընդունվելու դեպքում`

1) առանց վերահաշվարկի իրավունքի կերակրողին կորցնելու դեպքում զինվորական ցածր կենսաթոշակ ստացող անձը զինվորական կենսաթոշակի փոխարեն կընտրի դրամական օգնությունը, 

2) կբացառվի հրամանատարական կազմի զոհված զինծառայողների ընտանիքների անդամներին շարքային կազմի զոհված զինծառայողների ընտանիքների անդամներին վճարվող գումարներից պակաս գումարներ վճարելը (դրանք կլինեն առնվազն հավասար),

3) առնվազն 3000 դրամով կբարձրանա զոհված զինծառայողների ընտանիքների յուրաքանչյուր կենսաթոշակառու անդամին վճարվող գումարի չափը (հարկ է նկատի ունենալ, որ առավել ցածր զինվորական կենսաթոշակ ստացող անձանց համար այդ ավելացումը կկազմի մինչև 13000 դրամ՝ հաշվի առնելով դրամական օգնության և նրանց վճարվող միջին և նվազագույն կենսաթոշակների չափերը, օրինակ` հրամանատարական կազմի զոհված զինծառայողի՝ զինվորական կենսաթոշակ ստացող երեխայի դեպքում):

Նախատեսվում է, որ առանց վերահաշվարկի իրավունքի կերակրողին կորցնելու դեպքում զինվորական կենսաթոշակ ստացող անձանցից մոտ 3000 անձ զինվորական կենսաթոշակի փոխարեն կընտրի դրամական օգնությունը):

Արդյունքում` ներկայացվող նախագիծը կվերաբերի զոհված զինծառայողների ընտանիքների՝ կենսաթոշակ ստանալու իրավունք ունեցող մոտ 4600 անդամի, որից մոտ 1200-ը երեխաներ են:   

ՏԵՂԵԿԱՆՔ
«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման մասին
Ներկայացվող նախագիծն ընդունելու դեպքում, անհրաժեշտ ծախսը կկազմի շուրջ 253 մլն. դրամ, որից՝

1) 62 մլն. դրամ՝ փաստացի դրամական օգնություն ստացող 1408 անձի և կերակրողին կորցնելու դեպքում կենսաթոշակ ստանալու իրավունքը հուլիսի 1‑ից դադարեցված շուրջ 300 երեխայի համար (ենթադրվում է, որ այս երեխաները կներկայացնեն ցերեկային ուսուցմամբ սովորելու մասին տեղեկանքներ),

2) 47 մլն. դրամ՝ միայն կերակրողին կորցնելու դեպքում զինվորական կենսաթոշակ` հրամանատարական կազմի զոհված զինծառայողների ընտանիքների անդամների համար (194 երեխա և 28 այլ անդամ),
3) շուրջ 144 մլն՝ առանց վերահաշվարկի իրավունքի կերակրողին կորցնելու դեպքում զինվորական կենսաթոշակ ստացող անձանց՝ զինվորական կենսաթոշակի և դրամական օգնության գումարի տարբերության համար (ենթադրվում է, որ այս անձանցից մոտ 3000 անձ կընտրի դրամական օգնություն՝ զինվորական կենսաթոշակի փոխարեն, միջին զինվորական կենսաթոշակի չափը կազմում է. երեխաների դեպքում՝ 29512 դրամ (զինվորական միջին կենսաթոշակի և դրամական օգնության գումարի տարբերությունը՝ մոտ 3500 դրամ), այլ անդամի դեպքում՝ 21110 դրամ (զինվորական միջին կենսաթոշակի և դրամական օգնության գումարի տարբերությունը՝ մոտ 5000 դրամ): 

ՀՀ 2013 թվականի պետական բյուջեի նախագծով առանձին կատեգորիաներին վճարվող գումարների չափերը բարձրացնելու նպատակով, «Սպայական անձնակազմի զինծառայողների և նրանց ընտանիքների անդամների կենսաթոշակներ» ծրագրով նախատեսվել է լրացուցիչ 200 մլն. դրամ:

Հաշվի առնելով այն հանգամանքը, որ զինվորական (երկրորդ) կենսաթոշակի փոխարեն դրամական օգնություն ընտրելու դեպքում անհրաժեշտ է լինելու այդ անձանց զինվորական կենսաթոշակի գումարների չափով վերաբաշխում կատարել վերը նշված ծրագրից. 200 մլն դրամը ևս կվերաբաշխվի տարվա ընթացքում:

Ներկայացված հաշվարկները չեն ներառում ԼՂՀ-ի զոհված զինծառայողների ընտանիքների անդամների համար անհրաժեշտ լրացուցիչ միջոցները, որոնք պետք է հաշվարկեն ԼՂՀ-ի համապատասխան մարմինները (չկան համապատասխան ելակետային տվյալներ, առկա են օրենսդրական խնդիրներ):
ՏԵՂԵԿԱՆՔ
«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու դեպքում այլ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու դեպքում այլ իրավական ակտերի ընդունման անհրաժեշտություն չկա:
ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն


	Կատարված

փոփոխություն

ները

	ՀՀ արտակարգ իրավիճակների նախարարություն

07.11.2012թ.

թիվ 8/17.1/5459-12
	«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:
	Ընդունվել է ի գիտություն:
	

	ՀՀ Ազգային անվտանգության ծառայություն
07.11.2012թ.

թիվ 11/711
	«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն

06.11.2012թ. 
թիվ 1/4.3-1/14410-12
	Նկատի ունենալով, որ նախագծով նախատեսված փոփոխությունը կընդլայնի շահառուների շրջանակը, ինչը կբերի լրացուցիչ ֆինանսական միջոցների հատկացման անհրաժեշտություն, որի համար ՀՀ Ազգային Ժողով ներկայացված 2013թ. պետական բյուջեի նախագծով միջոցներ նախատեսված չեն, ուստի  առաջարկում ենք նախագծից հանել 1-ին կետի 1) ենթակետի «ա» կետը և այն ուժի մեջ մտցնել 2013 թվականի հունվարի 1-ից:

	1-ին կետի առաջին ենթակետի «ա» պարբերությունը հանելու  վերաբերյալ  առաջարկությունը չի ընդունվել: 

Հրամանատարական (սպայական) կազմի զոհված զինծառայողների ընտանիքների անդամներին վճարվող կերակրողին կորցնելու դեպքում կենսաթոշակների նվազագույն և միջին չափերը կազմում են.  երեխաների դեպքում` 21056  և 30300 դրամ, այլ անդամի դեպքում՝ 19801 և 21440 դրամ:

Շարքային կազմի զոհված զինծառայողների ընտանիքների անդամներին վճարվող կերակրողին կորցնելու դեպքում կենսաթոշակի չափը կազմում է 19500 դրամ` ի լրումն որի վճարվում է դրամական օգնություն. յուրաքանչյուր երեխային՝ 13000 դրամ, այլ անդամի՝ 10000 դրամ: Այսինքն` շարքային կազմի զոհված զինծառայողների ընտանիքների՝ կենսաթոշակ ստացող անդամներին վճարվող գումարը կազմում է 32500 և 29500 դրամ, կամ սպայական կազմի զոհված զինծառայողների ընտանիքների անդամներին վճարվող նվազագույն կենսաթոշակի մեկուկեսապատիկը:

Գործող օրենսդրության շրջանակներում կան դեպքեր, երբ շարքային կազմի զոհված զինծառայողների ընտանիքների անդամներին վճարվող գումարը 50 տոկոսով գերազանցում է սպայական կազմի զոհված զինծառայողների ընտանիքների անդամներին վճարվող գումարը:

Ըստ այդմ, նախագծից 1-ին կետի առաջին ենթակետի «ա» պարբերությունը հանելը է’լ ավելի կխորացնի խնդիրը՝ հակասելով ոլորտում վարվող քաղաքականության տրամաբանությանը:
	

	
	
	Նախագիծը 2013 թվականի հունվարի 1-ից ուժի մեջ մտնելու վերաբերյալ առաջարկությունն ընդունվել է:
	Նախագծում կատարվել է համապատասխան փոփոխություն:

	ՀՀ պաշտպանության նախարարություն

09.11.2012թ. 

թիվ ՊՆ/510-1715

	«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություն և առարկություն չունենք:
	Ընդունվել է ի գիտություն:
	

	ՀՀ  ոստիկանություն

13.11.2012թ. թիվ  24/1891
	«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ  չկան:
	Ընդունվել է ի գիտություն:
	

	ՀՀ արդարադատության նախարարություն

12.12.2012թ.

թիվ 01/7798-12
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություններ կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	Ընդունվել է ի գիտություն:
	

	
	7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետում անհրաժեշտ է ճիշտ նշել ՀՀ կառավարության 2011 թվականի մայիսի 5-ի N 668-Ն որոշման վերնագիրը, մասնավորապես՝ «չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու» բառերը փոխարինել «չափերը՝ ըստ դրամական օգնություն ստանալու իրավունք ունեցող անձանց կատեգորիաների,» բառերով:
8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Առաջարկությունն ընդունվել է:
	Նախագծի 1-ին կետում կատարվել է համապատասխան փոփոխությունը:


